
				Trang này đã được hiệu đính, nhưng cần phải được phê chuẩn. 

磅蔓延全歐三四年而且未己當此之時夫直以最佳之辰機舉而贈日本日本　

乎誠天之驕子哉試觀近年日本於經濟之戰爭其奏捷占優何如者但舉一　

對支之輸出品每月已且超增億萬圓驅除隊之輜重軍其鼓舞歡呼不間可　

知矣夫外交之戰爭其獲幸旣如此經濟之戰爭其獲幸又若彼壯哉日本而今　

而後順風張帆迎刀破竹謂欲不决勝於軍事之戰爭惟有舉全國人而皆中　

神經病則己耳使東洋三島而猶是精悍兇貪之日本人列彊在支那之勢力　

有不預備取消者乎無是理也歐戰發起未及半年而靑島與南洋之德領皆　

已旭旗翻飛報舊主人以彊賓戾止之景象德人在支那之鎖鑰己雙手而捧　

獻於日人矣其次爲俄開戰未一年而日支滿蒙新約成又未一年而日俄新　

密約成馴至於今則北支鐵路權乃完全畀之日本俄人在支那之大餐堂已　

儼然易饕客矣試問諸公將來之俄人尙有絲毫之餘勇與日本試一賈乎吾　

知凡有眼人必皆斷斷以爲不能也然則將來之戰潮其必自日本海橫渡支　

那海而猛襲英領之南洋法領之越南决無可疑者是何也列強在支那之勢　

力唯英與法尚爲日本之眼前釘日本人之力拔此眼前釘計在瞬息間耳嗚　

呼余越南人也此驚心動魄之語乃忍出於余口乎然而又有不忍終默默之　

理由者彼南洋與香港海參威之英領必與越南有同辰之影響顧此邦之利　

害禍福與余不相關余何爲饒舌余今唯論其與余利害禍福極密切之越南　

使余言而竟不驗固余樂也然其如余言之不謬奈何夫越南者巴黎之外府　

